
 
 
 

 
 

PUSAT PENGAJARAN & PEMBANGUNAN KURIKULUM 
Universiti Kebangsaan Malaysia, 43600 UKM Bangi, Selangor Darul Ehsan Malaysia 

Tel.: +603-8921 4299   Faks: +603-8926 4816   E-mel: pghpptp@ukm.edu.my   Web: www.ukm.my/ctlt 

  

 
          PUSAT PENGAJARAN DAN PEMBANGUNAN KURIKULUM • CENTRE FOR TEACHING AND CURRICULUM DEVELOPMENT 

 Mengilham Harapan, Mencipta Masa Depan  •  Inspiring Futures, Nurturing Possibilities 

 

            Rujukan: UKM.PTP. 100-1/3/1 
                                                                          Tarikh : 06 April 2020 

 
 
PEKELILING PENGAJARAN-UKM BIL. 2/2020 
 
DEKAN/PENGARAH 
FAKULTI/INSTITUT/PUSAT 
UNIVERSITI KEBANGSAAN MALAYSIA 
 
YBhg. Prof./ Prof. Ulung/Datuk/Dato’/Datin/Tuan/Puan, 
 
GARIS PANDUAN PERUNTUKAN KAEDAH MENANGANI ISU INTEGRITI AKADEMIK MAHASISWA:  
PEPERIKSAAN DALAM TALIAN MENGGUNAKAN FITUR DALAM UKMFolio™ 
 
Dengan hormatnya izinkan saya merujuk perkara di atas. 
 
2. Seiring dengan Pekeliling Naib Canselor Bil. 2/2020: COVID-19: Pelanjutan Tempoh Pelaksanaan 
Perintah Kawalan Pergerakan Sehingga 14 April 2020 di Universiti Kebangsaan Malaysia bertarikh 27 Mac 2020 
adalah berkaitan.  
 
3. Sukacita, pihak Pengajaran dan Pembangunan Kurikulum (Pengajaran-UKM) melampirkan Garis 
Panduan Peruntukan Kaedah Menangani Isu Integriti Akademik Mahasiswa: Peperiksaan dalam Talian 
Menggunakan Fitur dalam UKMFolio™ dan e-buku di pautan https://anyflip.com/tmzsw/qasy/. 
 
4. Sehubungan itu, semua pensyarah hendaklah merujuk garis panduan yang diberikan bagi menjalankan 
peperiksaan secara dalam talian menggunakan UKMFolio™ dengan lebih berkesan. 
 
Kerjasama dan perhatian YBhg. Prof./ Prof. Ulung/Datuk/Dato’/Datin/Tuan/Puan adalah amat dihargai. 
 
Sekian, terima kasih. 
 
Yang benar,  
 
 
 
PROF. Ir. DR. AHMAD KAMAL ARIFFIN MOHD IHSAN  
Pengarah   

s.k.  - Naib Canselor 
- Timbalan Naib Canselor (Akademik & Antarabangsa) 
- Timbalan Naib Canselor (Penyelidikan & Inovasi) 
- Pendaftar 

  - Pengarah Pusat Jaminan Kualiti 
  - Pengarah Pusat Siswazah 
  - Pengarah Pusat Kembangan Pendidikan 
  - Timbalan Pengarah Pusat Pengurusan Akademik  
     



 
 

 

 

GARIS PANDUAN PERUNTUKAN KAEDAH MENANGANI ISU INTEGRITI AKADEMIK 

MAHASISWA:  PEPERIKSAAN DALAM TALIAN MENGGUNAKAN FITUR DALAM 

UKMFolio™ 

 

TUJUAN 

1.0 Garis panduan ini bertujuan untuk menjelaskan Pekeliling Pengajaran-UKM Bil. 2/2020, 

Garis Panduan Peruntukan Kaedah Menangani Isu Integriti Akademik Mahasiswa, bagi 

melaksanakan peperiksaan dalam talian menggunakan fitur dalam pelantar rasmi 

pembelajaran Universiti Kebangsaan Malaysia (UKM) iaitu UKMFolio™ bagi mematuhi 

pelaksanaan Perintah Kawalan Pergerakan yang dibuat di bawah Akta Pencegahan dan 

Pengawalan Penyakit Berjangkit 1988 [Akta 342] dan Akta Polis 1967 [Akta 344] :- 

 1.1 Perintah Kawalan Pergerakan mulai 18 hingga 31 Mac 2020; dan 

 1.2 Tempoh lanjutan Perintah Kawalan Pergerakan sehingga 14 April 2020 

 

2.0 Pekeliling Naib Canselor Bil. 1/2020, 17 Mac 2020 telah menjelaskan tujuan 

melaksanakan perintah kawalan pergerakan staf UKM sebagai langkah pencegahan 

penularan wabak pandemic COVID-19 di UKM. 

 

3.0 Pekeliling Naib Canselor Bil. 2/2020, 27 Mac 2020 telah menjelaskan pelanjutan tempoh 

pelaksanaan perintah kawalan pergerakan sehingga 14 April 2020 di UKM. 

 

 

DEFINISI 

 

4.0 Pentaksiran dalam talian (PdT) 

4.1 Sebuah sistem yang melibatkan pengendalian peperiksaan dan kuiz melalui 

laman sesawang atau intranet (Ayo et. 2007 dalam Shraim 2019), iaitu rangkaian 

dalaman yang menggunakan teknologi internet dan laman sesawang. 

4.2 PdT merangkumi sebarang jenis pentaksiran termasuk peperiksaan akhir, 

pertengahan, buka buku (open-book), kuiz dan sebagainya. 

4.3 Di UKM, peperiksaan dalam talian menggunakan pelantar UKMFolio™, iaitu 

Sistem Pengurusan Pembelajaran rasmi yang berasaskan Moodle. 



 
PELAKSANAAN 

 

5.0 Peperiksaan dalam talian 

5.1 Melaksanakan peperiksaan dalam talian sebagai langkah alternatif kepada sistem 

peperiksaan biasa disebabkan oleh pandemik COVID-19 yang kini melanda 

negara dan seluruh dunia. 

5.2 Melaksanakan PdT yang selari dengan pembelajaran abad ke-21 dan era Revolusi 

Industri 4.0 yang memanfaatkan teknologi digital dan UKMFolio™. 

 

6.0 Pelaksana merupakan semua pensyarah kursus atau guru atau sekumpulan pensyarah 

atau guru yang mempunyai kursus berdaftar dalam UKMFolio™. 

 

7.0 Kebaikan pentaksiran dalam talian 

7.1 Mengurangkan kos kewangan dan sumber manusia. 

7.2 Mempercepatkan proses penandaan skrip dan maklum balas. 

7.3 Mengurangkan pembaziran kertas dan carbon footprint (mesra alam). 

7.4 Menjimatkan masa pensyarah atau guru. 

7.5 Mempraktikan teknologi masa depan. 

 

8.0 Isu dan kaedah menangani masalah PdT 

8.1 Isu integriti akademik mahasiswa seperti ketidakjujuran dan penipuan semasa 

peperiksaan dalam talian. 

8.2 Kaedah yang boleh dilakukan menggunakan fitur UKMFolio™ seperti penggunaan 

kata laluan (password), sekatan pelayaran, merawakkan susunan soalan dan 

pilihan jawapan, menggunakan soalan esei bagi peperiksaan buka buku dalam 

talian (open book online exam) yang melibatkan kemahiran kognitif peringkat 

tinggi.  

8.3 Walau bagaimanapun, kaedah-kaedah yang dinyatakan di atas merupakan 

cadangan bagi meminimumkan isu ketidakjujuran di dalam peperiksaan dalam 

talian dan kaedah-kaedah ini tidak menyelesaikan isu ini sepenuhnya. 

8.4 Pensyarah juga boleh merujuk e-buku: Perkongsian Terbaik Pentaksiran dalam 

Talian (PdT) Menggunakan UKMFolio™ (https://anyflip.com/tmzsw/ixin/) bagi 

langkah yang lebih jelas. 

9.0 Pemakluman kepada pelajar 

https://anyflip.com/tmzsw/ixin/


 
9.1 Maklumat berkaitan integriti mahasiswa UKM di dalam Akta Universiti dan Kolej 

Universiti 1971 Kaedah-kaedah UKM (Tatatertib Pelajar-pelajar) 2006 (UKM 2006) 

disampaikan kepada pelajar melalui dua (2) acara iaitu di bahagian penerangan 

aktiviti dan menjadikannya soalan pertama dalam soalan. 

9.2 Pelajar perlu memberi persetujuan “Ya” atau “Tidak” kepada pernyataan integriti 

akademik mahasiswa UKM di dalam Akta Universiti dan kolej Universiti 1971 

Kaedah-kaedah UKM (Tatatertib Pelajar) 1999 dengan menjadikannya sebagai 

soalan pertama di dalam soalan peperiksaan. 

9.3 Bagi langkah yang lebih jelas, pensyarah boleh merujuk e-buku: Peruntukan 

Kaedah Menangani Isu Integriti Akademik Mahasiswa: Peperiksaan dalam Talian 

Menggunakan Fitur dalam UKMFolio™ di pautan 

(https://anyflip.com/tmzsw/qasy/). 

 

10.0 Saluran bantuan berkaitan penggunaan UKMFolio™ 

10.1 Kursus Pengenalan UKMFolio™ untuk pensyarah boleh di dapati di UKMF0001 

rujuk laman sesawang UKMFolio™ di https://ukmfolio.ukm.my. 

10.2 Telegram Pengajaran-UKM. 

10.3 Helpdesk UKMFolio™, rujuk laman sesawang Pengajaran-UKM di 

https://www.aktivukm.my.  

 

11.0  Garis panduan ini akan berkuat kuasa pada 06 April 2020. Ia terpakai khusus bagi 

membantu warga akademik UKM dalam melaksanakan pentaksiran dalam talian 

menggunakan UKMFolio™ dengan lebih berkesan.  

 

Pusat Pengajaran dan Pembangunan Kurikulum  

(Pengajaran-UKM) 

Tarikh: 06 April 2020  

Salinan kepada: 

 

Naib Canselor  

Timbalan Naib Canselor (Akademik & Antarabangsa) 

Timbalan Naib Canselor (Penyelidikan & Inovasi) 

Pendaftar 

Pengarah Pusat Jaminan Kualiti 

Pengarah Pusat Siswazah 

Pengarah Pusat Kembangan Pendidikan 

Timbalan Pengarah Pusat Pengurusan Akademik  


